
Annotatsiya
Mazkur magolada jahonning yetakchi muzeylari fondlarida saglanayotgan
0'zbek gilamdo’zlik merosi va uni ilmiy tadqiq etishning xalqgaro tajribalari keng
yoritilgan. Unda xorijiy muzeylardagi gilam kolleksiyalarining shakllanish tarixi,
hududiy-etnik xususiyatlari, texnologik tuzilishi hamda atributsiya masalalari tahlil
gilingan. Shuningdek, Turkiya, Ozarbayjon va Misr kabi davlatlarning gilam
merosini  muzeylashtirish, kataloglashtirish, konservalash va ragamlashtirish
borasidagi ilg'or tajribalari qiyosiy o'rganilib, ularni O'zbekiston muzeyshunosligi
amaliyotiga joriy etish yuzasidan ilmiy-metodik takliflar berilgan.
Tayanch so‘zlar: gilamdo‘zlik merosi, muzey kolleksiyasi, xalgaro tajriba,
atributsiya, ragamlashtirish, to'gimachilik texnologiyasi, etnografik muhit.

Madaniy merosni asrab-avaylash tizimi so‘nggi o‘n yilliklarda tubdan
yangilanib, saglash maskanidan mulogot va ilmiy tadgigot markaziga aylandi.

Bugungi kunda Xalgaro muzeylar kengashi (ICOM) tomonidan tasdiglangan

muzey ta’rifiga ko‘ra, muzey jamiyat taraqqiyotiga xizmat qiluvchi, o‘tmish va
kelajakni bog‘lovchi ochiq institut sifatida maydonga chigmoqda. Xususan, noyob
to‘qimachilik va gilamdo‘zlik namunalari bilan ishlashda bu o‘zgarishlar nafaqat
ekspozitsiya uslublarini, balki butun ilmiy-metodologik yondashuvni gayta ko‘rib
chiqishni taqozo etadi. Ilgari muzeylar faqatgina gat’iy tartibda saqlanadigan va
tashrif buyuruvchilardan uzoq tutiladigan boyliklar ombori sifatida ko‘rilgan
bo‘lsa, hozirgi kunda ular jamoatchilik bilan bevosita muloqot giladigan, ta’limiy
dasturlar, master-klassilar va ilmiy muhokamalar markaziga aylandi.

Zamonaviy muzey shunchaki buyumlarni namoyish etuvchi emas, balki ularni
laboratoriya sharoitida chuqur of‘rganuvchi, moddiy va nomoddiy meros
uyg‘unligini tadqiq etuvchi ilmiy muassasadir. Gilamdo‘zlik namunalarini
o‘rganishda etnografik, tarixiy va texnologik tahlillar muzey ekspozitsiyasining
ilmiy konsepsiyasini shakllantiradi.

Ragamli texnologiyalarning shiddat bilan kirib kelishi muzeylar chegarasini
kengaytirdi. Virtual muzeylar, onlayn kataloglar va yuqori aniglikdagi ragamli
arxiv tizimlari dunyoning istalgan nugtasidagi tadgigotchi yoki giziquvchilarga
noyob to‘qimachilik durdonalaridan foydalanish imkonini bermoqda.

Gilam va to‘qimachilik buyumlarini ekspozitsiyasini yaratishda an’anaviy
vertikal osish usullaridan farqli o‘laroq, yorug‘lik installyatsiyalari, kontekstual
muhitni yaratish masalan, to‘quv dastgohi yoki mahalliy ustaxona muhitini
jonlantirish hamda har bir maktabning hududiy xususiyatlarini ochib beruvchi
multimedia vositalari keng qo‘llanilmoqda. Bunday ilg‘or halqaro tajribalarni
milliy muzeyshunoslik va gilamdo‘zlik merosining ilmiy va amaliy ahamiyatini
yanada oshiradi. Xalgaro muzey tajribasi gilam merosini saqlash va targ‘ib
gilishda muhim ahamiyatga ega. Turkiya, Eron, Ozarbayjon va Turkmaniston
muzeylarida milliy gilamchilik an’analariga bag‘ishlangan maxsus ekspozitsiyalar
tashkil etilgan. Ularda gilam namunalari nafagat san’at asari sifatida, balki xalq
tarixi va madaniyatining muhim manbasi sifatida talgin gilinadi.

Gilamdo‘zlik merosini muzeylashtirish va uni ilmiy-madaniy jihatdan tadqiq

etishda Turkiya va Ozarbayjon gatorida Misr Arab Respublikasi ham o°zining boy



tarixiy tajribasiga ega. Misrda gilam san’ati qadimgi Fotihiylar, Mamluk va
Usmonlilar davridan boshlab yuqori cho‘qqiga chigqgan bo‘lib, bugungi kunda
Qohira shahridagi ixtisoslashgan muzeylar hamda ekspozitsiyalar bu merosni
saglashda muhim o‘rin tutadi. Sharq mamlakatlarida, jumladan Misrda gilam va
to‘qimachilik merosini saqlashda tarixiy-me’moriy muhitning o‘rni katta bo‘lib, bu
jarayon o‘rta asr arxitektura obidalarining konstruktiv xususiyatlarini o‘rganishni
tagozo etadi [1;12-15.].

Misrda gilam va to‘qimachilik namunalarini asosan Islom san’ati muzeylari
tizimida, xususan, Qohira Islom san’ati muzeyida (Museum of Islamic Art in
Cairo) hamda G‘air-Mahmud muzeyida uchratish mumkin [2]. Misr gilam maktabi
o‘zining o‘rta asrlarga oid Mamluk gilamlari (Mamluk carpets) koleksiyalari bilan
jahonga mashhurdir [3]. Qohira Islom san’ati muzeyining binosi mamlakatdagi
an’anaviy Mamluk me’moriy uslublari uyg‘unligida loyihalashtirilgan bo‘lib,
umumiy ekspozitsiya shargona nagshlar va geometrik nagqoshlik elementlari bilan
bezatilgan. Misr muzeylarida harorat va nisbiy namlikning keskin o‘zgarishi
muzey eksponatlariga jiddiy zarar yetkazishi, jumladan, to‘gqimachilik
mahsulotlarida oksidlanishining oldini olish uchun eksponatlar saglanadigan,
ko‘rgazmaga qo‘yiladigan va zaxirada saqlanadigan maydonlar ichki muhitning
mikroiglimi nazorat gilinadi [4;6 ]. Muzeyda saglanadigan XIV-XVI asrlarga oid
Misr Mamluk gilamlari asosan geometrik nagshlar (sakkiz qirrali yulduzlar,
murakkab romblar) va to‘q qizil, ko‘k hamda yashil ranglar uyg‘unligi bilan ajralib
turadi [5; 5]. Misrlik olimlar tomonidan Mamluk gilamlarini O‘rta Yer dengizi va
Yaqin Sharq savdo alogalari hamda to‘qimachilik texnikasi (simmetrik bo‘lmagan
turk uzellaridan foydalanish xususiyatlari) asosida katta ilmiy kataloglar yaratilgan
[6; 25].

Gilam muzeylarining me’moriy qiyofasi uning faqatgina tashqi ko‘rinishi
emas, balki g‘oyaviy va estetik mazmunining uzviy davomi hisoblanadi.
Ozarbayjon Milliy gilam muzeyi (Boku) Avstriyalik me’mor Frans Janets
tomonidan loyihalashtirilgan va 2014-yilda foydalanishga topshirilgan mazkur

bino tashqi ko‘rinishidan buklangan ulkan gilamni eslatadi hamda eksponatlarni



ultrabinafsha nurlardan himoya qilish talablariga to‘la javob beradi. Muzeyda
"Vatona qaytarilan eksponatlar" Vatanga qaytarilgan eksponatlar maxsus loyihasi
doirasida xorijiy auksionlar va xususiy kolleksiyalardan XVI1I-XIX asrlarga oid
"Samaxi", "Xotai", "Naxcivan" kabi nodir gilamlarni tarixiy vataniga qaytarish
ishlari amalga oshirilgan [7;20]. Muzeyda esa Qorabog‘, Ganja, Quba va Shirvon
gilam maktablarining namunalari hamda nagsh kompozitsiyalari qat’iy ilmiy
tizimda tagdim etilgan [8].

Qadimiy to‘qimachilik va gilamchilik madaniyatini asrab-avaylash, uni ilmiy
asosda tadqgig etish hamda keng jamoatchilikka yetkazishda Turkiyaning boy
tajribasi muhim ilmiy-amaliy ahamiyat kasb etadi. Xususan, Istanbul shahridagi
Vakiflar gilam muzeyi (Vakiflar Hali Miizesi) faoliyati bu borada eng ilg‘or
muzeyshunoslik modellaridan biri hisoblanadi. Vakiflar gilam muzeyi Sultonaxmet
jome masjidining tarixiy Hunkor Kasrida joylashgan. Haler muzeyi dastlab
Sultonaxmet jome masjidining Hunkor Kasrida faoliyat yuritgan bo‘lib,
keyinchalik (2013-yildan boshlab) Ayo sofiya imoratiga ko‘chirilgan [9;186].
Turkiya Vakiflar boshgarmasi tasarrufidagi muzeylarda XIII asrga oid Saljugiy
gilamlarining goldiglari va XV-XVI1 asrlarga oid Ushak gilamlari ilmiy namoyish
etilgan [2].

Kanadadagi Textile Museum of Canada tajribasi to‘qimachilik
kolleksiyalarini ragamli kataloglashtirishning amaliy imkoniyatlarini ko‘rsatadi.
Muzeyning onlayn kolleksiyasida 15 mingdan ortiq to‘qimachilik namunalari
mavjud bo‘lib, ularni hududlar bo‘yicha qidirish va tasniflash imkoniyati
yaratilgan. Elektron kataloglarda predmet nomi, etnik mansubligi, tayyorlangan
joyi, sanasi, davri, materiali, texnikasi, o‘lchami va identifikatsiya ragami kabi
ma’lumotlarning alohida qayd etilishi ilmiy axborotni tizimlashtirish uchun muhim
namuna hisoblanadi. Ushbu tajriba O‘zbekiston muzeylari uchun aynigsa muhim,
chunki ragamlashtirishni fagat gilamlarning fotosuratlarini elektron shaklga
o‘tkazish bilan cheklash ilmiy axborotning katta qismini yo‘qotishga olib keladi.
Elektron katalogda muzey hisob ragami bilan bir gatorda hudud, etnik mansublik,

davr, material, texnika, o‘lcham, kompozitsiya, ornament, kelib chiqishi va harakat



tarixi, saqlanish holati hamda ilmiy adabiyotlar bilan bog‘liq ma’lumotlarning
saqglanishi zarur.

Turkmaniston Milliy tarix va etnografiya muzeyi o‘z fondidagi 500 mingdan
ortig noyob eksponatlar qatorida turkman xalqining asriy to‘qimachilik va
gilamdo‘zlik an’analarini ilmiy jihatdan chuqur yorituvchi yetakchi markazlardan
biri hisoblanadi. Muzeyning tematik zallarida tagdim etilgan artefaktlar turkman
gilamchiligining kelib chiqgish ildizlari moddiy madaniyat va etnografiya bilan
uzviy bog‘liq holda ochib berilgan. Muzeyning gadimgi tarix va ilk dehgonchilik
sivilizatsiyalariga Jayhun, Oltintepa, Namazgoh-Depa, Anav manzilgohlariga
bag‘ishlangan bo‘limlari to‘qimachilik san’atining ilk shakllanish bosqichlarini
o‘rganishda muhim manba hisoblanadi. Garchi ushbu davrlardan bizga asosan loy,
metall va tosh buyumlar yetib kelgan bo‘lsa-da, ulardagi geometrik nagshlar,
ornament va ramziy belgilar keyingi davrlardagi turkman gilamlari kompozitsiyasi
va naqsh tizimining shakllanishiga asos bo‘lib hizmat qildi [10]. Muzey
ekspozitsiyasida turkmanlarning bo‘yalgan qo‘y junidan qo‘lda to‘qilgan mashhur
gilamlari xalq amaliy san’atining eng nafis durdonalari sifatida namoyish etiladi.
Muzeyda gilamdo‘zlik san’ati faqat gilamlar bilan cheklanmasdan, balki milliy
kiyim-kechaklar, xususan, ayollar liboslari va kelinlar sarposi misolida keng ochib
berilgan. Maxsus kashtado‘zlik matolari, zargarlik buyumlari bilan uyg‘unlashgan
to‘qimachilik namunalari turkman hunarmandchiligining yaxlit tizimini tashkil
etadi. Shuningdek, mashhur Axalteke otlari uchun maxsus to‘qilgan va bezatilgan
anjomlar, gilam va to‘qimachilik elementlarining “ot madaniyati” bilan bog‘liqligi
muzeyning etnografik gimmatini yanada oshiradi. Turkmaniston Milliy tarix va
etnografiya muzeyi gilamdo‘zlik va to‘qimachilik yo‘nalishida nafaqat tayyor
namunalarni namoyish etuvchi maskan, balki ming yillik arxeologik gatlamlardan
tortib to amaliy san’at va etnografiyagacha bo‘lgan uzluksiz zanjirni o‘rganish
imkonini beruvchi fundamental ilmiy bazadir.

Turkmaniston davlat gilam muzeyi 1994-yil 24-oktyabrda tashkil etilgan
bo‘lib, unda ko‘chmanchi va o‘troq turkmanlarga xos qadimiy palos, chuvol,

xurjun hamda to‘rva kabi yirik to‘qimachilik kolleksiyalari jamlangan. Mazkur



muzey ekspozitsiyasining eng o‘ziga xos jihatlaridan biri  xalgaro
muzeyshunoslikda kam uchraydigan ulkan hajmdagi eksponatlarning namoyish
etilishidir. Markaziy Osiyo gilamdo‘zligining jahon madaniy merosidagi o‘rnini
ochib berishda XIlI asrda sayyoh Marko Polo turkman gilamlarini dunyodagi eng
go‘zal va nafis deb e’tirof etgani, shuningdek, XIV asr italyan Uyg‘onish davri
rassomlari Lippo Memmo va Nikolo Buonarokso o°‘z asarlarida turkman
gilamlarini tasvirlagani kabi tarixiy dalillar muzey faoliyatida san’atshunoslik va
tarix yondashuv tatbiq etilganidan dalolat beradi [11]. Zamonaviy xalgaro muzey
amaliyotidagi Tirik tarix muzeyi (Living History Museum) konsepsiyasi ushbu
muzey faoliyatida ham o‘z aksini topgan. Muzey tarkibida kichik gilam to‘qish
ustaxonasining  faoliyat  yuritishi  tashrif  buyuruvchilarga  an’anaviy
hunarmandchilik jarayonini bevosita kuzatish imkonini beradi. Qolaversa, muzey
qoshida yangi gilamlar savdosiga mo‘ljallangan maxsus do‘konning mavjudligi
xalgaro amaliyotdagi muzey marketingi, turistik infratuzilmani rivojlantirish va
mahalliy hunarmandlarni igtisodiy qo‘llab-quvvatlash mexanizmlari bilan uzviy
uyg‘unlikni ta’minlaydi. Turkmaniston gilam muzeyi xalgaro tajriba nuqtayi
nazaridan nafagat milliy merosni saglovchi maskan, balki arxeologik ildizlar, jahon
san’ati tarixi bilan aloqalar, ishlab chiqarish jarayoni (“tirik muzey") va turistik
xizmatlarni o‘zida mujassam etgan kompleks madaniy-ma’rifiy markaz sifatida
namoyon bo‘ladi.

Turkmaniston muzeylarida elektron baza va virtual muzeyni shakllantirish
tajribasi gilam merosini jamoatchilikka ragamli muhitda taqdim etishning yana bir
yo‘nalishini ko‘rsatadi. Rasmiy ma’lumotlarga ko‘ra, muzey boyliklarining yagona
elektron bazasini shakllantirish va virtual muzeyda “Carpet” bo‘limini taqdim etish
bo‘yicha ishlar amalga oshirilgan; keyingi bosqichlarda 3D va 360° virtual turlar
ham joriy etilgan [12]. O‘zbekiston sharoitida mazkur tajribadan foydalanishda
virtual muzeyni faqat ragamli ekspozitsiya yoki uch o‘lchamli ko‘rish vositasi
sifatida emas, balki elektron katalog, ilmiy pasport, ragamli tasvir, atributsiya
ma’lumotlari, predmetning kelib chiqishi va harakat tarixi, ilmiy bibliografiya

hamda virtual ekspozitsiya o‘zaro bog‘langan yagona axborot mubhiti sifatida



tashkil etish magsadga muvofig. Bu yondashuv virtual muzeyni muzey
fondlarining ragamli nusxasi emas, balki ilmiy tadgigot va madaniy
kommunikatsiya vositasi sifatida shakllantirish imkonini beradi.

Xalgaro muzeylar amaliyotida, xususan, Xitoy Milliy Ipak Muzeyi (China
National Silk Museum — CNSM) faoliyati misolida gilamdo‘zlik va to‘qimachilik
merosini namoyish etish muzeyshunoslikning ilmiy yondashuv hamda yuqori
texnologiyalarni uyg‘unlashtirgan eng nozik yo‘nalishlaridan biri sifatida namoyon
bo‘ladi. Muzeyning Jahon tajribasida bu borada bir nechta asosiy ustuvor
yo‘nalishlar shakllangan. Zamonaviy muzeylar fagat ko‘rgazmalar bilan cheklanib
golmasdan, zamonaviy ragamli infratuzilmani faol joriy etmoqgda. Ozarbayjon
Touch-ekranlar va gilam to‘qish bo‘yicha amaliy master-klasslar yo‘lga
qo‘yilganligini guvoh bo‘lish mumkin [1;33].

Yuqoridagi tahlillardan ko‘rinib turibdiki, gilam merosini muzeylashtirish
Turkiya, Ozarbayjon va Misrda yuqori darajada shakllantirilgan bo‘lib, o‘zbek
gilam merosini muzeylashtirishda kompleks yondashuv zarurligini ko ‘rsatadi.

1. Ozarbayjonning hududiy maktablarni ilmiy tasniflash va interaktiv ta’lim
mubhitini yaratish tajribasi;

2. Turkiyaning tarixiy obidalardan ogilona foydalanish va vagf gilamlarini
pasportlashtirish amaliyoti;

3. Misrning o‘rta asr Mamluk gilamlarini saqlash, kimyoviy konservatsiya
gilish hamda ragamli arxivlarni yaratish usullari yugori ilmiy ahamiyat kasb etadi.

O‘zbekiston muzeylarida ham gilamdo‘zlik merosini muzeylashtirish
jarayonini zamonaviy talablar asosida takomillashtirish muhim vazifalardan biri
hisoblanadi. Bunday chora-tadbirlar milliy gilamchilik merosining xalgaro

migyosda tanilishi va ommalashishiga xizmat giladi.

